Supliches
13a Domënia ia por l'ann Bbb
Oh Dî, plëgn de bunté, tö t’un toles sura dla jënt che vëgn da te y te prëia.
Te Gejú Crist to Fi nes aste mostré che vignun y vignöna á dan da te so valur.
1) I periun por la Dlijia.
Por le papa, i vëschi, i proi, por i ëi y les ëres che fej n sorvisc tla Dlijia; 
benedësc so fistide por le vangele y so laur por la vita y la pesc tl monn. (chît) 
Crist, ascútesse - Crist, ejaudëscesse!
2) I periun por düc chi che se proa da ti jí do ala cherdada y al invit de Gejú Crist,
te süa vita da vigni de te familia y söl post de laur. (chît)
Crist, ascútesse - Crist, ejaudëscesse!
3) I periun por chi che porta responsabilité tla politica dl stat, dla provinzia y dl comun, 
ch’ai capësces i problems dla jënt y i portes a soluziuns umanes y cristianes. (chît)
Crist, ascútesse - Crist, ejaudëscesse!
4) I periun por la jënt vedla y por i amará a ciasa, tla ciasa de palsa y te ospedal
ch’ai ciafes aiüt y confort dala fede y dala jënt incëria. (chît)
Crist, ascútesse - Crist, ejaudëscesse!
5) I periun por les families de nosta comunité, ch'ares ciafes la domënia tres indô danü 
forza, ligrëza y unité tres la parora y spëisa dl Signur. (chît)
Crist, ascútesse - Crist, ejaudëscesse!
6) I periun do bun tëmp por i paurs y chi che laora alaleria 
y ch'i gnunse stravardá da tempestes, dagns y desfortünes (chît)
Crist, ascútesse - Crist, ejaudëscesse!
7) I periun por nüsc defunc, chërdi ite te to rëgn a vita nöia. (chît)
Crist, ascútesse - Crist, ejaudëscesse!
Tö Signur dëides düc chi che t’invochëia.
Chi che vir tla soferënza, tla tëma y ti fistidi pó confidé te to aiüt. 
Porchël te laldunse y te dijun dilan sëgn y tl’eternité. Amen.
ACLAMAZIUNS - KYRIE
Signur Gejú Crist, tö as incunté la jënt cun comprenjiun, te i as scinché tüa vijinanza 
y te t'as lascé pié ite da chi che te chirî




Kyrie eleison / Signur, pieté
Signur Gejú Crist, tö es gnü a ti scinché vita ala jënt, 
varijun y ligrëza dantadöt ai püri y ai amará




Christe eleison / Crist, pieté
Signur Gejú Crist, tö es gnü a nes tó la tëma y t'os ch'i cherdunse




Kyrie eleison / Signur, pieté
